Tsab Cai Kawm Ntawv Ntawm Tib Neeg Tsis Taus 2004 (IDEA 2004) 

Cov kev hloov tseemceeb nyob rau hauv qhov txog caij taug txoj cai pib siv tau txij li lub 7 hli hnub tim 1 xyoo 2005

Kev saib xyuas kom coj raws li lub sijhawm 
Txawm niam txiv los yog cov sawv cev nyob hauv lub zej lub zos rau txoj kev kawm (LEA) muaj cai hais kom peev lus los sib hais txog qhov txog caij taug txoj cai kho ob tog cov lus rau ib yam dabtsi hais ncig txog kev saib kom paub meej hais tias yog tus neeg zoo li cas, kev soj ntsuam, los yog kev muab tso kawm ntawv raws li qhov chaw tsim nyog cia kawm, los yog cov kev cai ntawm tsoom nom tswv qhov uas muab kev kawm pub dawb kom tsim nyog rau tus menyuam. Txawm li cas los, cov sawv cev ntawm lub zej lub zos rau txoj kev kawm ntawv (LEA) tsis muaj cai los mus thov hais kom muab qhov kev txog caij taug txoj cai los hais uas yog yuav hais kom muab kev kawm ntawv tshwjxeeb thiab tej yam kev pab uas zoo xws li kev kawm ntawv tshwjxeeb rau ib tug menyuam thaum uas tus menyuam niam thiab txiv tsis kam muab kev tso cai rau qhov kev cai uas xub pib ntawm kev kawm ntawv tshwjxeeb thiab cov kev pab zoo xws li kev kawm ntawv tshwjxeeb. Yog hais tias niam txiv tsis kam tso cai rau pib cov kev cai ntawm kev kawm ntawv tshwjxeeb thiab cov kev pab zoo xws li kev kawm ntawv tshwjxeeb, los yog niam txiv tsis teb rau qhov kev tso cai ces LEA yuav tsis raug qhov kev txhaum yuam txoj cai raws li qhov uas tau samfwm kom yuav tsum ua kom muaj kev kawm pub dawb kom tsim nyog rau tus menyuam es tsis muab kev kawm ntawv tshwjxeeb rau tus menyuam kawm thiab cov kev pab zoo xws li kev kawm ntawv tshwjxeeb uas yog LEA tau thov kom tau txais kev tso cai. Cov sawv cev nyob hauv lub zej lub zos rau txoj kev kawm ( LEA) yuav tsis raug samfwm kom los mus sib tham ua ke hais txog khoo kaa teeb kev kawm rau tus kheej (IEP) kev sablaj los yog tsim tsa kom muaj tsab ntawv teeb kev kawm rau tus kheej nyob rau ntu lus no rau tus menyuam rau txoj kev kawm ntawv tshwjxeeb thiab kev pab zoo xws li kev kawm ntawv tshwjxeeb uas yog LEA tau thov kom muab kev tso cai.

Niam txiv los yog LEA yuav tsum thov kom muaj kev peev lus hais txog qhov kev txog caij taug txoj cai tsis pub dhau ib lub xyoo ntawm hnub uas niam txiv los yog LEA twb paub lawm los yog yuav tsum paub lawm ncig txog tes haujlwm uas yog qhov kev thov kom muaj kev sib tham peev lus. Qhov caij nyoog lub sijhawm nov tsis siv rau niam txiv yog hais tias niam txiv muaj kev tiv thaiv los ntawm qhov kev thov kom muaj kev sib tham peev lus vim yog hais txoj ib yam twg tiag uas yog tau hais tsis yog los yog ua tau tsis yog los ntawm LEA uas yog qhov teebmeem tau muab hais tiav tag lawm ntaus thawj hlo coj kev rau niam txiv los thov kom muaj kev sib tham los peev lus los yog vim yog tias LEA tau muab ntaub ntawv zais ceev cia tsis pub niam txiv paub uas yog lub xeev thiab tsoom nomtswv fevdeslaus (Federal) txoj cai tau samfwm kom yuav tsum muab hais qhia thiab cob rau niamtxiv.

Niam txiv los yog LEA, los yog tus sawv cev hais plaub (attorney) sawv cev niam txiv los yog LEA, yuav tsum muab ib tsab ntawv thov rau kev peev lus los sib hais txog qhov txog caij taug txoj cai muab cob rau tog tom ub thiab muab luam ib tsab mus rau tsoomfwv saib kev kawm. Tsab ntawv yuav tsum muaj xws li:

( Tus menyuam lub npe, tus menyuam qhov chaw nyob (los yog cov ntaub ntawv

    uas yuav sib txuas lus tau nrog ib tug twg yog hais tias tus menyuam nyob tsis

    muaj vaj muaj tse), thiab lub npe tsev kawm ntawv uas tus menyuam kawm;

(  Yog hais tias tus menyuam los yog tus hluas nyob tsis muaj vaj muaj tse, yuav

    tsum muaj cov ntaub ntawv sib txuas lus tau nrog ib tug twg thiab lub npe tsev

    kawm ntawv tus menyuam kawm;

(  Piav qhia kom paub meej txog qhov teebmeem ntawm tus menyuam uas yog

    hais txog qhov yuav tham txog los yog kev hloov, nrog rau cov lus tseeb

    ntawm qhov teebmeem; thiab

(  Ib lub tswvyim los daws qhov teebmeem kom tiav raws li qhov uas twb paub

    lawm thiab muaj nyob rau lub sijhawm ntawd.

Peev lus los sib hais txog qhov txog caij taug txoj cai yuav tsis muab coj los hais ua ntej cia tos txog thaum uas tus xav kom muab coj los hais, los yog tus sawv cev hais plaub sawv cev tus xav kom muab coj los hais muab tsab ntawv yuavtsum muab ua kom tiav raws li kev cai ua ntaub ntawv.

Yuav tsis kaw kev rau ib tug niam txiv txoj hau kev ntawm kev ua ntaub ntawv thov kom muaj kev peev lus sib hais txog qhov uas txog caij taug txoj cai rau tej xwmtxheej txawv dua li qhov uas twb tau ua ntaub ntawv tiav tag lawm.

Yog thaum uas LEA txais tau tsab ntawv uas niam txiv tau ua tuaj thov kom muaj kev peev lus sib los hais txog qhov txog caij taug txoj cai, yog hias tias LEA tsis tau xa ib tsab ntawv ua ntej mus rau niam txiv hais ncig txog cov lus hais ntawm qhov uas niam txiv ua ntawv thov kom muaj kev sib hais, tsis txhob pub dhau 10 hnub suav txij li hnub uas tau txais tsab ntawv thov kom muaj kev peev lus sib hais, tus LEA yuavtsum xa ntaub ntawv mus rau niam txiv nrog rau lo lus teb kom muaj xws li:

(  Ib qho piav kom meej hais tias yog vim li cas LEA xav kom muaj los yog 

    tsis kam ua tes haujlwm uas tau hais tawm nyob rau qhov kev thov kom muab 

    coj los sib hais;

(  Ib qho piav txog lwm txoj kev xaiv uas yog cov neeg nyob rau luj rooj sablaj

    tsim tsa tsab ntawv teeb kev kawm ntawm tus kheej (IEP) tau xam pom thiab

    muab cov vimchij qhia tias vim li cas cov uas cia rau xaiv ho tau raug

    tsis kam txais yuav;

(  Ib qho piav txog cov kev taug raws li kev soj ntsuam, muab ua tib zoo luj 

    kom haum, cov ntaub ntawv muab teev cia tseg, los yog cov ntaub ntawv tshab

    xo uas LEA siv los ua qhov tawm tswvyim los yog tsis kam ua tes

    haujlwm; thiab

(  Ib qho piav txog tej uas tseemceeb tsim nyog rau LEA qhov tawm

    suab los yog tsis kam txais yuav.

Qhov lus teb los ntawm LEA yuav tsis kaw kev rau LEA los ntawm kev pom tau hais tias qhov uas niam txiv thov kom los peev lus sib hais txog qhov txog caij taug txoj cai cov lus muaj tsis txhij tsis txhua.

Yuav tsis tso cai rau tog uas thov kom muaj kev peev lus los sib hais los mus tawm suab dua txog cov xwmtxheej nyob rau thaum lub sijhawm tabtom los mus peev lus sib hais uas yog cov xwmtxheej uas twb tsis tau muab teev cia nyob rau hauv tsab ntawv thov kom muab los hais tshwj hais tias tog tom ub ho pom zoo cia hais.

Tsis pub kom dhau 10 hnub tom qab tau txais tsab ntawv ua tuaj thov kom muaj kev peev lus sib hais txog qhov txog caij taug txoj cai tog uas tsis muaj kev tsis txaus siab yuav tsum muab teb rov mus rau tog tom ub hais kom meej meej txog cov xwmtxheej muaj raws li qhov tau ua ntawv thov. Yuav tsis samfwm kom tus LEA xa cov lus teb mus rau niam txiv yog hais tias nws twb tau xa ib tsab ntawv ua ntej mus rau niam txiv lawm hais txog cov xwmtxheej ntsiab lus muaj nyob rau hauv niam txiv qhov kev tsis txaus siab.

Qhov uas thov kom muaj peev lus sib hais txog qhov txog caij taug txoj cai yuav muab suav tau hais tias muaj txhij txhua ntshai ho yog tias tog uas tau txais tsab ntawv ho hais qhia rau tus saib xyuas kev peev lus los sib hais thiab tog tom ub muab sau ua ntaub ntawv uas yog tog tau txais tsab ntawv ntseeg hais tias tsab ntawv ua tsis tau raws li qhov uas tau samfwm kom ua. Tog uas muab cov lus hais qhia nov yuavtsum muab kom tau tsis pub kom dhau 15 hnub suav txij li hnub uas tau txais tsab ntawv thov kom muaj kev peev lus los sib hais txog qhov kev txog caij taug txoj cai. Nyob rau nruab nrab ntawm 5 hnub uas tau txais tsab ntawv hais qhia, tus saib xyuas kev peev lus los sib hais yuavtsum txiav txim siab tsab ntawv, nyob rau nws lub ntsejmuag, ncav cuag qhov kev samfwm kom ua rau kev peev lus sib hais txog qhov txog caij taug txoj cai samfwm kom ua raws li qhov tau hais los saum toj no (tus menyum lub npe thiab chaw nyob, cheeb tsam kawm ntawv npe, piav txog tus yamntxwv ntawm qhov teebmeem nrog rau cov lus tseeb ntawm cov teebmeem; thiab tawm tswvyim los mus txhim kho qhov teebmeem) thiab tamsim ntawd yuavtsum sau ntawv qhia rau ob tog kom paub txog qhov kev txiav txim siab.

Niam txiv los yog LEA muaj cai txhim kho ntxiv rau nws qhov kev thov kom muab peev lus los sib hais txog qhov txog caij taug txoj cai tsuas yog hais tias tog tom ub sau ntaub ntawv txaus siab tso cai rau kev ntxiv kev cai thiab muab sijhawm caij nyoog kom muaj feem los mus sib kho qhov kev tsis txaus siab los ntawm kev sib hais kom haum los yog muaj tus nrog sib hais kom ob tog zoo siab los yog tus saib xyuas kev peev lus los sib hais muab kev tso cai. Tus saib xyuas kev peev lus los sib hais tsuas muaj cai tso cai rau muaj lus tshooj ntxiv rau kev thov kom muab peev lus los sib hais yam luv kawg nkaus yog 5 hnub ua ntej hnub uas tau teem rau kev peev lus los sib hais txog qhov txog caij taug txoj cai yuav muab los hais. Lub caij nyoog coj los siv tau rau kev peev lus txog qhov txog caij taug txoj cai, nrog rau 30 hnub ntu ntawd los mus sib hais kom haum, rov qab pib thaum lub sijhawm muaj ib tog tau ua ib tsab ntawv thov kom muaj muab kev cai ntxiv rau qhov thov kom peev lus los sib hais.

Ua ntej thaum muaj kev peev lus txog qhov txog caij taug txoj cai, tus LEA yuavtsum los mus koom kom tau ua ke rau kev txhim kho uas yog tus menyuam niam thiab txiv los sib tham txog cov xwmtxheej ua yog qhov coj lawv txoj hau kev ntawm qhov kev thov kom muab peev lus los sib hais thiab tus LEA muaj luj sijhawm muaj feem los mus txhim kho cov xwmtxheej ntawd. Nyob rau nruab nrab ntawm 15 hnub thaum tau txais tsab ntawv thov kom muab peev lus los sib hais los ntawm niam txiv, tus LEA yuavtsum teem ib lub sijhawm sablaj nrog niam txiv thiab cov tsim nyog yog tswv cuab ntawm pab neeg uas tsim tsa teeb kev kawm rau tus kheej (IEP) uas yog cov muaj kev txawj thiab paub meej txog qhov tseeb uas tau muab hais nyob rau hauv qhov tau thov kom muab peev lus los sib hais. Tus sawv cev ntawm LEA uas yog tus muaj lub meejmom fwjchim los muab kev txiav txim rau LEA yuavtsum koom kom tau rau thaum lub sijhawm los txhim kho. Tus LEA tsis muaj cai muaj ib tug sawv cev hais plaub (attorney) nyob rau thaum lub sijhawm los txhim kho tshwj hais tias ntshai tog niam txiv ho muaj ib tug sawv cev hais plaub nrog tog niam txiv. Lub sijhawm sib tham kom ob tog txaus siab yuavtsum tau coj raws txoj kab txoj ke tshai ho yog hais tias niam txiv thiab LEA pom zoo sau ua ntaub ntawv kom zam dhau qhov kev sib tham kom haum ntawm ob tog los yog pom zoo cia taug mus raws li qhov muaj ib tug los nrog sib kho ob tog hais kom haum.

Yog thaum uas LEA thiab niam txiv sib tham haum tiav tag txog qhov thov kom muab peev lus los sib hais ncig txog qhov txog caij taug txoj cai nyob rau lub sijhawm taug raws li kev sib tham hais kom haum, lawv yuavtsum ua tib zoo ua kom tau qhov kev cog lus raws kev raws cai kom ruaj khov uas yuav coj thiab siv tau nyob rau hauv lub xeev tsev txiav txim plaub ntug los yog lub tsev txiav txim plaub ntug nyob rau tej cheebtsam ntawm teb chaws Asmelivkas qhov ntawd tau muab xee npe los ntawm ob tog xws li tog niam txiv thiab tus sawv cev ntawm LEA uas yog tus muaj meejmom fwjchim los tuav tau LEA ruaj khov.

Yog hais tias LEA sib hais tsis haum txog qhov thov kom muab peev lus los hais txog qhov txog caij taug txoj cai kom niam txiv txaus siab nyob rau nruab nrab ntawm 30 hnub suav txij li thaum tau txais tsab ntawv thov kom muab peev lus los sib hais, ces qhov peev lus los sib hais muaj cuab kav hais ntxiv mus thiab txhua lub sijhawm uas tsim nyog siv rau kev peev lus los sib hais txog qhov uas txog caij taug txoj cai pib. Tshwj kiag hais tias cov lus peev los sib hais ntawd zoo sib xws li tej yam kev raug qhuab ntuas ntawm cov kev samfwm, tus saib xyuas kev peev lus los sib hais yuavtsum sau ib tsab ntawv txiav txim raws nraim li cov lus tau muab peev meej meej nyob rau thaum peev cov lus los sib tham tsis pub kom dhau 45 hnub ntawm qhov ua tiav ntawm lub sijhawm los sib tham hais kom haum los yog zam kom dhau lub sijhawm sib tham hais kom haum. Tus saib xyuas kev peev lus los sib hais muaj cai txuas ntxiv lub sijhawm ntawm kev teem sijhawm 45-hnub, rau qhov vimchij, yog hais tias niam txiv los yog LEA thov kom txuas sijhawm ntxiv. Tus nqi them rau lub sijhawm peev lus los sib hais yog LEA ua tus them.

Tus saib xyuas kev peev lus los sib hais txog qhov txog caij taug txoj cai, yam tsis muaj ntau yuavtsum yog tus neeg:


(  Tsis yog ib tug neeg ua haujlwm rau tsoomfwv saib kev kawm los yog ib tug

                LEA nyob rau kev kawm ntawv los yog tus saib xyuas tu tus menyuam,

                los yog ib tug neeg uas muaj ib yam ntawm nws tus kheej tes haujlwm xav

                paub txog uas yuav los cuam tshua nws lub luag haujlwm ntawm qhov kev

                peev lus los sib hais.


(  Muaj kev paub thiab kev txawj thiab muaj peevxwm totaub, cov kev cai ntawm

                lub xeev thiab tsoom nom tswv fevdeslaus txoj cai rau kev kawm ntawv

                tshwjxeeb, thiab txhais tau cov kev cai no kom raws kev raws cai los ntawm 

                fevdeslaus thiab lub xeev cov tsev txiav txim plaub ntug;

            (  Muaj kev paub thiab kev txawj thiab muaj peevxwm tswj kom tau kev peev lus

                los sib hais kom raws kev raws cai nrog rau kev ua kom tsim nyog, ntawm tus

               ciam ntsuas cov kev cai coj los siv raws kev raws cai; thiab


(  Muaj kev paub thiab kev txawj thiab muaj peevxwm txhim kho thiab sau kev 

                txiav txim raws nraim li qhov tsim nyog, ntawm tus ciam ntsuas cov kev cai coj 

                los siv raws kev raws cai.

Qhov kev txiav txim los ntawm tus saib xyuas kev peev lus los sib hais yuavtsum yog txiav txim los ntawm txhua tsav txhua yam ua tsim nyog muab los ua puavpheej khov kho raws li qhov kev txiav txim siab xam pom saib tus menyuam puas tau txais kev kawm ntawv pub dawb kom tsim nyog. Nyob rau ntawm qhov uas muaj qhov yuam txoj cai rau kev ua kom raws li kev cai tau muaj tshwmsim, tus saib xyuas kev peev lus los sib hais tej zaum kuj pom tau hais tias tus menyuam tsis tau txais kev kawm ntawv pub dawb kom tsim nyog tsuav yog hais tias qhov kev tau ua ntawd tsis tsim nyog ua txwv txiav kev kawm ntawm tus menyuam txoj cai kom tau txais kev kawm ntawv pub dawb kom tsim nyog, tseemceeb heev yog txwv txiav niam txiv kev muaj sijhawm muaj feem los mus koom kev txiav txim siab rau kev kawm hais ncig txog cov kev cai ntawm kev kawm ntawv pub dawb rau niam txiv tus menyuam, los yog tau ua rau muaj kev rhuav tshem cov kev pab rau kev kawm ntawv. Txawm li cas los, qhov nov tsis tau kaw kev rau tus saib kev peev lus los sib hais los mus hais kom tus LEA ua kom raws nraim li qhov yuavtsum tau ua raws li lub xeev thiab nom tswv fevdeslaus txoj cai. Ntxiv mus, qhov kev samfwm tshiab nov tsis los cuam tshuam niam txiv txoj cai ua ntaub ntawv tsis txaus siab mus rau tsoomfwv saib kev kawm.

Niam txiv los yog LEA tseem xav haiv ntxiv yuavtsum muab mus rau lwm tus muaj meejmom siab dua hais qhov kev peev lus los sib hais txog qhov txog caij taug txoj cai mus rau lub xeev los yog tsoom nomtswv fevdeslaus tsev txiav txim plaub ntug tsis pub kom dhau 45 hnub suav txij li hnub uas tau txais tus saib xyuas kev peev lus los sib hais qhov kev txiav txim. Nyob rau ib tes haujlwm twg los yog coj mus hais ntxiv rau hauv tsev txiav txim plaub ntug, tsev txiav txim plaub ntug, nyob rau nws lub meejmom fwjchim, tej zaum kuj muab kev muaj yeej rau tsoomfwv saib kev kawm los yog tus LEA ua tog yeej tus nqi uas them rau tus sawv cev hais plaub (attorney) xws li yog qhov nqi tawm tsam tog niam txiv tus sawv cev hais plaub (attorney) yog tus tau ua ntaub ntawv thov kom muab peev lus los sib hais los yog pheej hais mus hais los ua rau cia li dhau los mus rau qhov hais tsis muaj qab hau dabtsi, tsis tsim nyog hais los yog tsis muaj lub hauv paus, los yog raug rau niam txiv tus sawv cev hais plaub uas yog tus pheej foob hais ntxiv thiab rov muab kev foob dua paub meej meej hais tias tsis muaj qab hau dabtsi, tsis tsim nyog los yog tsis muaj lub hauv paus; los yog muab rau tsoomfwv saib kev kawm los yog LEA uas yog tog yeej tawmtsam tus sawv cev hais plaub rau tog niam txiv, los yog tawm tsam niam txiv, yog hais tias niam txiv cov lus tsis txaus siab pheej muab hais mus hais los ua rau tes haujlwm muab coj los hais rau tej yam tsis tsim nyog yuav hais, xws li pheej tawmtsam heev, ua rau tsis tseemceeb thiab raug muab ncua cia yam tsis tsim nyog, los yog twb tsis tsim nyog ua los pheej hais mus ntxiv rau cia li  hais tau yam tsis muaj qab hau dabtsi. Lub sijhawm muab los mus sib tham hais kom haum yuav tsis muab suav ua ib lub rooj sablaj koom ua ke uas yog xaus rau ntawm kev tswjfwm ntawm kev peev lus los sib hais los yog tes haujlwm ntawm tsoomfwv txiav txim plaub ntug; los yog ib qhov kev tswjfwm peev lus los sib hais los yog tsoomfwv txiav txim plaub ntug tes haujlwm, rau lub homphiaj uas muab kev muaj yeej rau tus nqi them tus sawv cev hais plaub (attorney).

